
Bizkaiko	metalaren	gatazkaren	aurrean,		
Eusko	Jaurlaritzak	Ertzaintza	bidaltzea	erabaki	du,	protestak	

geldiarazteko	
	
Gaur,	 CCOO,	 LAB,	 UGT,	 ESK,	 CGT	 eta	 CNT	 sindikatuak	 TECUNI	 enpresan	 kateatu	 eta	
kontzentratu	 gara.	 Enpresa	 horretako	 gerentea	 FVEMeko	 presidentea	 da.	 Astelehenean,	
FVEMen	aurrean	egin	genuen	errepide	mozketan,	ohartarazi	genuen	hitzarmenik	ez	dagoen	
bitartean	ez	dela	normaltasunik	egongo	Bizkaian.		
	
Atzo,	 patronalak	 aukera	 bat	 galdu	 zuen	 berriro	 negoziazioa	 desblokeatzeko.	 Sindikatuok	
mahai	 gainean	 dauden	 atzerapausuak	 kentzea	 (malgutasuna,	 gutxieneko	 bermea,	 bajen	
osagarriak)	 eta	 erosteko	 ahalmena	 bermatzen	 duten	 soldata	 igoerak	 planteatzea	 eskatu	
genien.	
	
Entzungor	 egitea	 erabaki	 zuen,	 eta	 gatazka	 luzatzearen	 aldeko	 apustu	 garbia	 egin	 zuen.	
FVEMek	hitzarmenean	jasota	ditugun	eskubideei	uko	egitea	nahi	du,	eta	hori	onartezina	da.	
	
TECUNIn	gaur	egindako	ekintzarekin	zabaltzen	dugun	mezua	argia	da,	FVEMek	negoziazioa	
blokeatzen	jarraitzen	badu,	guk	sektorea	blokeatuko	dugu.	
	
Gaurko	 ekintza	 guztiz	 baketsua	 izan	 da,	 eta	 Ertzaintzaren	 jarrera	 salatu	 nahi	 dugu.	
Mobilizazioaren	 hasieratik	 modu	 probokatzaile	 eta	 bortitzean	 jardun	 du,	 langileak	
identifikatuz	 eta	 indarra	 erabiliz	 mobilizazioa	 desegiten	 saiatzeko.	 Ekintza	 amaitu	 eta	
autoetara	 joan	 garenean,	 langile	 bat	 eta	 Hamaika	 Telebistako	 kazetari	 bat	 erretenitu,	
identifikatu	eta	mehatxatu	ditu	Ertzaintzak.	
	
Jarduera	honen	aurrean,	galdera	argia	egiten	diogu	Eusko	 Jaurlaritzari,	hark	bidaltzen	baitu	
Ertzaintza;	 noren	 alde	 daude?,	 lan	 baldintzak	 okertu	 eta	 sektorea	 prekarizatu	 nahi	 duen	
patronal	 baten	 alde	 edo	 sektoreko	 langileen	 alde,	 lan	 eta	 bizitza	 baldintza	 duinak	direnean	
aldarrikatzen	 duten	 gauza	 bakarra?	 Hori	 al	 da	 Eusko	 Jaurlaritzak	 Bizkaiko	 metalaren	
gatazkari	egingo	dion	ekarpena?	
	
Sektoreko	langileek	argi	dute:	hitzarmen	bat	egon	arte	ez	da	normaltasunik	egongo	Bizkaian,	
eta	 aurrera	 jarraituko	dugu	urriaren	27	eta	28rako	eta	 azaroaren	2rako	deitutako	3	greba-
egunekin.	
	

Ortuellan,	2022ko	urriaren	20an	
	
	
	


